Kanuni kotar Arakhibasko e dizutnengo 
Kanuni sito ikaldo ano “Službeni glasnik RS”, numer 79/2005 thaj 54/2007.

I. FUNDONE AKTIA
Dženo 1.

Akale kanunea anelape Arakhibasko e dizutnengo sar biphanglo raštrako organi savo arakhi hakaja e dizutnenge thaj kontrolišini i buti organengo raštraka direkcijake, organia djevaptune vaš juridikako arakhibe hakajeski mangin thaj interesia Republika Srbijake, sar ini avera organia thaj organizacije, firme thaj institucije savenge siton dende publikano vastalipe (ano teksti:organia direkciake). Arakhibasko e dizutnengo dikhljarela kotar arakhibe thaj anglunipe manušikane thaj minoritetenge tromalipa thaj hakaja. Pedo anav dizutno, pedo akava kanuni, dikhljarelape na numa persona fizičko savo sito kherutno raštrako dženo, veke ini sakova fizički persona avrijalutno raštrako dženo, sar ini sakova kherutno jase avrijalutno juridikako dženo kotar ano hakaja thaj obligacije anelna pratsav organia direkcijake kotar akti 1. akale dženosko.
Dženo 2.

Arakhbisko e dizutnengo sito biphanglo thaj korkorutno ani realizacija e bućengi verefikuime akale kanunea thaj khonik nanele hakaj te ovele influenca pedo oleski buti thaj keribe.

Ano keribe buća kotar pere djevapiba Arakhibasko e dizutnengo kerela ano rami Ačhimos, kanuni thaj avera ljila thaj sasutne aktia, sar ini ratifikuime maškarthemutne kontraktia thaj sasutnoleline hakaja kotar maškarthemutno hakaj.
 Arakhibasko e dizutnengo vaš plji buti dela djevapi Themutna thagarutnake ( ano teksti:Thagarutni).

Dženo 3.

Bešipasko than Arakibaske e dizutnengo sito ano Beogradi.

Arakhibasko e dizutnengo pratsavea šaj te formirini kancelarije ini avrijal plo bešipe.

Sasutne akte kotar organizacija thaj buti ekspertska serviseske Arakhibasko e dizutnengo formirinipe keribe buća ano kancelarije.

II. ALOSARIBE THAJ ČINADIPE FUNKCIJA

Dženo 4.

Arakhibaske e dizutnenge alosari Thagarutni baripa avazea sa themtune senatorengo, pedo bahami šerutnipasko savo sito djevaptuno vaš ačhimoska pučiba ( ano teksti: Šerutnipe). 

Kandidati vaš Arakihbasko e dizutnengo Šerutnipaske isilje hakaj te bahamini sakoja senaotorengi grupa ani Thagarutni.

 Pobuter senatorenge grupe šaj te bahaminen khupatna kandidate vaš Arakhibasko e dizutnengo.
Bahami vaš alosaribe Arakhibaske dizutnenge verefikuinipe e avazipaske baripa kotar khupatno gendo dženutnengo Šerutnipasko.

Poangle verefikuibe bahami vaš alosaribe Arakhibasko dizutnengo, Šerutnipe šaj te anel pratsav te adikarel bešipe pedo savo sa kandidatenge ka delpe šajipe te ikaljen pere gndipa kotar rola thaj forma realizuibe funkcija Arakhibasko dizutno.

Arakhibasko dizutnengo aloaripe ano vakhti kotar pandj berš thaj odova dženo šaj te ovel majbut duj drom alosardo pedi akaja funkcija.

Procesi vaš alosaribe Arakhibasko dizutno lelape majdocna šov masek anglo nakhibe mandati poangle Arakhibaske dizutnipasko.

Dženo 5.

Vaš arakhibasko e dizutnengo šaj te ovel alosardo raštrako dženo Republika Srbijako savo pherela akala forme:

 1) kaj sito diplomirano advokati; 
2) kaj majhari deš berš ćerdja buti ano juridikake buća save sito semne vaš keribe buti kotar djevapibe Arakhibasko e dizutnengo; 
3) te isilje uče moralne thaj ekspertska kavalitetia;

4) te isilje berša ano arakhibe hakaja e dizutnengo.
Dženo 6.

Arakhibasko dizutno isilje štar javerutne save ažutinena olje ano keribe buća verefikuime akale kanunea, ano rami djevapibe save ov dela oljenge.

Kana dela djevapibe jeverutnenge, Arakhibasko e dizutnengo poulavdo dikhljarela odoljestar te arakhib disave specijalizacije vaš keribe buća kotar djevapibe Arakhibaske e dizutnenge, majbut ano dikhibe arakhibe hakaja e dženengo save tane bitromale, jekha jekh maškar murša thaj romnja, čavesko hakaj, hakaj e dženengo nacionalna minoritetengo thaj hakaj e dženengo e invaliditetea.
Arakhibasko e dizutnengo anela javerutne savo ka prmine olje te ov nane odote jase našti te ćerel buti.

Javerutnen Arakhibaske e dizutnenge alosari Thagarutni baripaske avazea sa themutne senatorengo, pedo bahami Arakhibasko e dizutnengo.

Javerutne Arakhibaske dizutnengo alosarenape ano vakhti kotar pandj berš thaj jekh jekh dženo šaj majbut duj droma jekh palo jekh mandati te ovel alosardo ani akaja funkcija.

Vaš javerutno Arakhibasko e dizutnengo šaj te ovel alosardo raštrakadženo Republikakaka Srbijako savo pherela akala forme:
1) te isilje uče eksperska kvalifikacije;

2) te isilje majhari pandj berš buti ano umal savi sito semni vaš keribe buća kotar djevapibe Arakhibaske e dizutnenge; 

3) te isilje uče moralne thaj ekspertikane kvalitetia;

   4)  te isilje berša ano arakhibe hakaja e dizutnengo. 

Dženo 7.

Arakhibasko e dizutnengo thaj oleske javerutne poangle so ćerena buti dena soj:

"Dava soj kaj plji buti ka kerav djevaptuno, bistrasno thaj biphanglo, ano rami e Ačhimoa thaj kanunea thaj kaj e godja ka ćerav ano arakhibe thaj anglunipe manušikane hakaja thaj tromalipe”.

Arakhibasko e dizutnengo dela soj anglo Parlamenti, a oleske javerutne anglo prezidento Thagarutnako.

Dženo 8.

Dikhljarelape kaj Arakhibasko e dizutnengo, jase javerutno Arakhibaske e dizutneske startuindja e buća kana dendja soj.
Te sine Arakhibasko e dizutnengo, jase javerutno Arkhibaske e dizutnenge bi varesavo sebepi na khuvela ani buti ano roki kotar 30 dive kotar dive devibe soj, dikhljarelape kaj nane alosardo, so Thagarutni anela konstatacija pedo fundo mothovibe e Šerutnipasko. Ano odova procesi momentalno lelape procesi vaš alosaribe nevo Arakhibasko e dizutnengo, jase olesko javerutno.

Dženo 9.

E funkcija Arakhbiaske e dizutnenge, jase javerutne Arakhibaske e dizutnenge našti te ćerelpe aver publikaki funkcija jase profesionalni buti, sar ini keribe avera buća savi šaj te ovela influenca pedo oelngo korkorutnipe thaj biphanglipe.

Arakhibasko e dizutnengo thaj javerutno Arakhibaska e dizutnengo našti te oven dženutne politikana partijake.

Arakhibasko e dizutnengo thaj oleske javerutne isiljen pozicia funkcionereski pedo kanuni save ćerelape činacipe opipe interesi ano keribe publikake funkcije thaj pedo on ano sasutnipe istemalkeribe akti odole kanunesko.

E dive khuviba ani buti Arakhibaske e dizutnenge, jase javerutneske Arakhibaske e dizutneske musaj te činavenpe sa publikake, profesionalne thaj avera funkcije, funkcije jase buća save dži tedani kerdja, te sine opipe aktia akava kanuni, sar ini dženutnipe ano politikane organizacije.

Dženo 10.

Arakhibaske e dizutnenge thaj oleske javerutne isiljen imuniteti sar themutne senatoria. Kotar cidipe imuniteti Arakhibasko e dizutnengo anena pratsav  Thagarutni baripaska avazenca sa temutne senatorengo.

Dženo 10а

Arakhibasko e dizutnengo thaj javerutno Arakhbiaske dizutneske našti de den mothoviba politikana naturaleske. 


Dženo 11.

Funkcija Arakhibaski e dizutnengi činavipe ano akala momentia:

 1) nakhibe mandati, te na sine panpale alosardo;
2) meriba;
3) cidipe kotar buti;
4) našaljibe raštrakodženutnipe, so verefikuinipe pedo fundo akti djevapibasko raštrako organi;
5) pheriba forme vaš penzija ano rami e kanunea;

6) te sine avela dži dživdipasko fizičko jase mentalno bišajipe vaš keribe funkcija, so verefikuinipe pedo fundo dokumentacija relevantna medicinska institucijake;

 7) mukljiba.

Dženo 12.

Arakhibaske e dizutnengo mukela Parlamenti baripa avazea sa themutne senatorengo, pedo bahami Šerutnipasko jase majhari jekh tritipe kotar khupatno gendo themutne senatoria.

Te sine bahami vaš mukljibe Arakhbiaske e dizutneske dela Šerutnipe, manglape te vaš olesko devibe alosari baripe kotar khupatno gendo dženutnengo e Šerutnipasko.

Arakhbiasko e dizutnengo šaj te ovel muklo ano akala procesia:

1) te sine bieskpertikano thaj bigndipasko kerela plji funkcija;
 2)te sine kerela aver publikaki funkcija jase profesionalni buti jase buti savi šaj te isila influenca ano olesko korkorutnipe thaj biphanglipe, jase te kerela kontra kanuni savea kerelape činadipe opipe keribe publikake funkcije; 
3) te sine ovela davijutno pedo došalipaski buti savo kerla olje bilače vaš keribe funkcija. Arakhbiasko e dizutnengo isilje hakaj te ano bešipe Thagarutnako ano savo anelape pratsav kotar olesko mukljipe vakećeri e themutne senatorenge. 


Dženo 13.

Thagarutni pedo bahami Šerutnipasko šaj te anel pratsav kotar suspenzija Arakhibaske e dizutnenge ani situacija te:

1) te opipe ov anavdo phandipe;
2) te sine davijutno vaš došalipaski buti savo kerela ole bilače vaš keribe funkcija, a anglokrisi na ulji juridikakozorali.
Pratsav kotar suspenzija anelape baripa avazea themutne senatorengo ano bešipe ano savo sito baripe themutne senatorengo.

Thagarutni ka činavi pratsav kotar suspenzija kana nakhena sebepia vaš suspenzija. 


Dženo 14.

Aktia kotar činadipe funkcija Arakhibaski e dizutnengo lelape ini pedo javerutno Arakhibasko e dizutnengo, odolea so bahami vaš olesko mukljibe šaj te del ini Arakhibasko e dizutnengo.

Dženo 15.

Ani situacija činadipe funkcija Arakhibaski e dizutnengi jase javerutneski Arakhibaske e dizutnengi kotar sebepia mothavde ano dženo 11.punkto 1)-6) akale kanunesko, Thagarutni bi diskusia anela pratsav save konstatuinipe kaj si forme vaš činadipe funkcija.

Juridikake kosekvence činadipaske funkcijako avena ando dive anavibe pratsav kotar akti 1. akalae dženo.

Dženo 16.

Ani situacija činadipe funkcija Arakhibaske dizutneske, dži alosaribe nevo Arakhibasko e dizutnengo akaja funkcija ćerela javeutno save o Arakhibasko e dizutnengo anavdja te trumini ole ani situacija te ov našti te ćerel odoja funkcija.

Alosaribe nevo Arakhibasko e dizutnengo ka ćerelpe majdocna ano roki kotar šov masek ando dive činadipe funkcija poangle Arakhibaske e dizutnenge.

III. DJEVAPIBE
Dženo 17.

Arakhibasko e dizutnengo sito djevautno te kontrolišini paćavibe hakaja e dizutnengo, verefikuini čalavdipa kerde aktea, bućenca jase bikeriba organengo e direkcijako, te sine i buti kotar čalavidipe republikane kanunia, avera aktia thaj sasutne aktia.
Arakhibasko e dizutnengo sito djevaptuno te kontrolišini kanunipe thaj šukaripe e bućako kotar organia dijrekcijake.

Arakhibasko e dizutnengo nane djevaptuno te kontrolišini buti Themutne thagarutnake, prezidenteske Republikake, Thagarutnake, Ačhimosko krisi, kriseno thaj publikako davijutnipe.

Dženo 18.

Arakhibasko e dizutnengo isilje hakaj bahami kanuni kotar plo djevapibe.

Arakhbiasko e dizutnengo sito djevaptuno te Thagarutnake jase Parlamenteske dela inicijativa vaš prmibe jase pheribe kanuni thaj avera aktia thaj sasutne aktia, te sine dikhljarela kaj dži o čalavdipe hakaja e dizutnengo avela sebepi  bipherdipe ano hakaja, sar ini te inicirini anavibe neve kanunia, avera hakaja thaj sasutne aktia, kana dikhljarela kana odova sito semno vaš realizacija thaj arakhibe dizutnenge hakaja.

Thagarutni, jase djevaptuno šerutnipe Parlamenteske, siton pedi obligacija te dikhlaren inicijativa save dela Arakhibasko e dizutnengo.
Arakhibasko e dizutnengo sito djevaptuno te ano procesi gatisaribe hakaja  dela gndipe Thagarutnake thaj Parlamenteske pedo bahami kanuni thaj avera hakaja, te sine olea kerenape pučiba save siton semne vaš arakhbie hakaja e dizutnengo.

Dženo 19.

Arakhibasko e dizutnengo sito djevaptuno te lel procesi anglo Ačhimosko krisi vaš nota ačhimoski thaj kanunipe kanunesko, avera hakaja thaj sasutne aktia.

Dženo 20.

Arakhibasko e dizutnengo sito djevaptuno te ani publika dela plo gndipe vaš mukljibe funkcioneri savo sito djevaptuno vaš čealavdipe hakaja e ditunengo, te inicirini leibe disciplinsko procesi opipe butikerdutno ano organi direkcijako savo sito djevaptuno vaš kerdo čalavdiphem odova te sine kotar panpale keribe funkcionerengo jase butikerdutnengo ikljola mangipe te fuljinen maškaribe e Arakhibaske e dizutnengo jase te sine verefikuinipe kaj kerde čalavdipa dizutneske kerdjape materijalni jase aver pobari škodra.

Te sine arakhi te ano buća e funkcionerengo jase butikerdutnengo ano organi direkcijako isi elementi došalipasko jase aver došalipaski buti, Arakhbisko e dizutnengo sito djevaptuno te djevaptune organeske dela rodipe, jase došalo ljil vaš leibe došalipasko, phagipasko jase aver djevaptuno procesi. 
Djeno 21.

Оrgania direkcijake isiljen obligacija te isiljen maškaribe e Arakhibaske e dizutnengo thaj te den oleske šajipe te dikhel thana thaj dena sa gendia save isiljen, a save siton semne vaš procesi savo legaripe jase vaš realizacija reso olesko preventivni buti, bi dikhiba ano niveli olengo garavipe, numa kana odova sito opipe kanuni.

Arakhbasko e dizutnengo isilje hakaj te ćerel vakeribe e sakova butikerdutnea ano organi direkcijako kana odova sito semno vaš procesi savo legari.

Arakhibasko e dizutnengo, jase javerutno Arakhibaske e dizutnesko sito pedi obligacija te ini palo ačhavibe funkcija garavi garavde gendja dži save avela ano keribe plji funkcija.

Obligaijca garavibe sito pedo ini butikerdutne ani ekspertsko servisi Arakhibaske dizutneske.

Dženo 22.

Arakhibasko e dizutnengo isilje hakaj te khuvel ano zavodia vaš realizacija sankcije thaj avera thana ano save siton džene save nane tromale, sar ini hakaj te odole dženenca vaćeripe korkoro.

Dženo 23.

Prezidento Republikako, prezidento thaj džene Thagarutnake, prezidento Parlamentesko, prezidento Ačhimoske kriseske thaj funkcioneria ano organia direkcijake siton pedi obligacija te len Arakhibaske e dizutnenge ano olesko rodipe majdocna kotar 15 dive.

IV. PROCESI
Dženo 24.

Arakhibasko e dizutnengo lela procesi pedi davija dizutneski jase pedi korkurutni inicijativa.

Uzo hakaj pedo leibe thaj legaripe procesi, Arakhibasko dizutnengo isilje hakaj te deviba šukar usluga, te ovel uzo procesi thaj te deviba jekh šukar lafi thaj gndipe kotar pučiba kotar plo djevapibe ćerela preventivno, ano reso anglunipe buti organengo direkcijako thaj anglunipe arakhibe manušikano tromalipe thaj hakaja.

Dženo 25.

Sakova fizičko jase juridikako, kherutno jase avrijalutno dženo savo dikhljarela kaj e aktea, buća jase bikeribe organengo direkcijake čalavde hakaja šaj te del davija Arakhbibaske dizutneske.

Te sine buti kotar čalavdipe čavesko hakaj, uzidavija kotar akti 1. akava kanuni ano anav tikneberšesko dženo šaj te del daj thaj dad, jase kanunesko arakhibasko dženo, a te sine buti kotar čalavdipe hakaj juridikake dženoske, uzidavija šaj te del dženo djevaptuno vaš arakhibe odova juridikako dženo.

Poangle devibe uzidavija dženo savo dela davija sito pedi obligacija te dikhel te arakhib pere hakaja ano djevaptuno juridikako procesi.

Arakhbiasko e dizutnengo ka bičalji džene savo dendja uzidavija ano leibe djevaptuno juridikako procesi, te sine savko procesi dikhljardo, a na ka ljel procesi dži kaj na ovena istemalkerde sa juridikake draba.

Numa, Arakhbiasko e dizutnengo šaj te lel procesi ini poangle so siton istimalkerde sa juridikake draba, te sine dženoske savo dendja uzidavija ovela kerdi bipokinimi škodra jase te sine uzidavija sito pedo čalavdipe principi šukar direkcijako, poulavdo bikorektno maškaribe organengo direkcijako prekalo dženo savo dendja uzidavija, buti savo na ine ano vakhti jase avera phagipa etičko keribe butikerdutnengo ano organia direkcijake.
Arakhibasko e dizutnengo na ka ćerel pedo anonimna davije.

Numa, te sine dikhljarela te ano anonimni uzidavija isi fundo vaš olesko proceski, Arakhibasko dizutno šaj te lel procesi pedi korkorutni inicijativa.

Dženo 26.

Uzi davija sito ani hramimi forma jase vakeribaski ano hramimo ljil thaj pedo devibe uzidavija na pokinelape nisavi taksa, ni aver love.

Uzidavija šaj te delpe majdocnca ano roki kotar jekh berš dži realizacija čalavdipe hakaja dizutnengo, jase kotar paluno procesi, jase bikeribe organja direkcijake ani relacija e kerde čalavdipa dizutnengo.

Dženo 27.

Uzidavija isila anav organengo pedi buti sito odova, mothovibe kotar čalavdipe hakaja, faktia thaj ispatia save kerena uzidavija, gendja odolestar save juridikake draba istemalkerdjepe thaj gendja kotar dženo savo dendja davija.

Ano rodipe dženosko savo dendja uzidavija ekspertska džene ano servisi Arakhibasko dženo siton pedi obligacija te oleske, bi devibe love, dena juridikako ažutipe ano keribe davija.
Džene save nane tromale isiljen hakaj te davija dena ani koverta e stambiljea.

Ano sa institucije ano save arakhenape džene save nane tromale musaj te ano dikhimo thaj publikaki forma arakhi djevaptune koverte, kotar save buti dikhena direkcija akala institucijengo, sar ini ministribe djevaptuno vaš buća juridikake.

Dženo 28.

Arakhibasko e dizutnengo sito pedi obligacija te kerel pedi sakoja davija numa na:

1) te sine pocesi pedo savo stio uzidavija na perela ano djevapibe Arakhibasko dizutnipaske;

2) te sine davija dendi palo nakhibe roki vaš devibe; 
3) te sine uzidavija dendi anglo istemalkeribe sa juridikake draba, a nane pherde fomre  kotar dženo 25.akti 5. akale kanuni; 
4) te sine uzidavija anonimni;
5) te sine davije nanelen manginutne gendija, a dženo savo dendja bipherdipe našti te cidel ni ano roki vakerdo vaš pheribe davije, ni na vaćeri serviseske Arakhibaske dizutneske vaš ekspertsko ažutipe ano cidipe.

Te sine sebepi kotar akti 1. akale kanunesko nale fundo vaš keribe Arakhibako dizutnengo, Arakhbiasko e dizutnengo ka fuljinel davija, kotar pedi obligacija te mothavi dženo savo našaljdipaske sebepia džene.
Dženo 29.

Kotar leibe thaj agorisibe procesi Arakhibasko dizutnengo informišini džene savo dendja davija, sar ini organi dirkcijako opipe savo dendjape uzidavija.

Organi direkcijako sito pedi obligacija te del djevapi ano sa rodipa Arakhbiaske dženoske, sar ini te anelape sa rodinde informacije thaj ljila ano roki savo ov ka vakeri, a savo našti te ovel potikno kotar 15, a pobaro kotar 60 dive.

Arakhibasko e dizutnengo šaj, ano disave situacije te organeske e direkcijake na mothavi identiteti devibaske dženoske.

Dženo 30.

Te sine organi opipe savo vazdimi davija korkoro cidela bipheriba, Arakhibasko e dizutnengo odolestar ka informišini dženo savo dendja uzidavija thaj ka del oljeske roki kotar 15 dive te vakeri jase mi odole procesea čalavdo.

Te sine dženo savo dendja davija dela djevapi kaj čalavdo tano sar cidindjape bipheribe, sar ini te sine dženo savo dendja uzidavija na dela djevapi ano vakerdo roki. 

Arakhibasko e dizutnengo ka činavi procesi.

Dženo 31.

Palo verefikuibe sa relevantne faktia thaj situacija Arakhbiasko e dizutnipasko šaj te informišini džene save dendja uzidavija kaj uzi davija bifundoni jase šaj te verefikuinipe kaj sine bipheriba ani buti ogana direkcijake.

Te sine arakhena kaj sine bipheriba ani buti organengo direkcijake, Arakhibaske dizutnenge ka bičalji rekomendacija organenge odolesta sar mi dikhljino bipheribe manglape te cidelpe.

Organi direkcijako sito pedi obligacija te, majdocna ano roki kotar 60 dive kotar dive leibe rekomandacija te informišini Arakhibaske dizutnenge odolestar jase mi kerdja pedi rekomandacija thaj cidindja bipheribe, jase te informišini kotar sebepia na kerdja pedi rekomandacija.
Numa, te sine daravibe kaj sebepi bicidipe bipheriba, hakaj dženosko savo dendja uzidavia ka ovel longo thaj semno čalavdi, Arakhibasko e dizutnengo ani pli rekomandacija organenge direkcijake šaj te verefikuini ini potikno rok vaš cidipe bipheribe, odolea so odova rok našti te ovel potikno kotar 15 dive.

Te sine organi direkcijako na kerela pedi rekomandacija, Arakhibasko e dizutnengo šaj odolestar te informišini publika, Parlamenti thaj Thagarutni, a šaj ini te del rekomandacija verefikuibe djevapibe funkcionerengo savo legari organea direkcijako.

Dženo 32.

Arakhibasko dizutnengo šaj te kerel ini pedi plji korkorutni inicijativa kana pedo fundo korkoro mangipe jase informacije leline kotar avera haniga, ano rami ini anonimne uzodavije, nota kaj e aktea, buća jase nakeriba organanengo direkcijako alo dži čalavdipe manušikane tromalipa jase hakaja.

Aktia dž.29. dži 31. akale kanunesko istemalkerenape ini pedo procesi savo Arakhibasko dizutnengo lela pedi plji inicijativa.

V. RAPORTI PARLAMENTESKE THAJ MAŠKARIBE ARAKHIBASKE E DIZUTNESKE E AVERA ORGANENCA

Dženo 33.

Arakhibasko e dizutnengo dela Parlamenteske rndono beršesko raporti ano savo mothavi sa gendja kotar aktivnostia ano nakhlo berš, gendja kotar dikhljine bipheriba ani buti organengo direkcijako, sar ini bahamia vaš lačaribe pašljoibe e dizutnengo pedo organja direkcijake.

Raporti kotar buti delape majdocan dži 15. marti aver berš thaj ikaljipe ano “Službeni glasnik Republika Srbijake” thaj ano Internet Arakhibasko dizutnipasko, a bičaljipe ini prekalo publikako informišibe.

Ano berš Arakhibasko dizutnipasko šaj te del ini ulavde raportia, te vaš odova isi mangipe.

Dženo 34.

Relacije maškar Arakhibasko dizutnipasko thaj organia autonomna krainake thaj jedinice lokalna korkorodirekcijake djevaptune pučiba arakhiba hakaja dizutnengo kerenape pedo maškarpeste maškaribe, ano rami djevapibe Arakhibakso dizutnipasko verefikuime akale kanunea.

Arakhbiasko dizutnipasko isile maškaribe e ombudsmanea autonomna krainake thaj dizutnipaske arakhibaske dženoa (ombudsmanea) ano jedinice lokalna korkorodirekcijake ano save ov sito anavdo, sar ini e čekatune servisenca prezidenteske Republikake thaj Parlamenteske, ano reso prmibe informacije kotar dikhljine problemia thaj nevipa ani buti thaj čivibe organia direkcijake kotar arakhibe thaj anglunipe manušikane tromalipa thaj hakaja.
Dženo 35.

Te sine Arakhibasko e dizutnengo lela uzidavija savi sito pedo čalavdipe hakaja dizutnengo kerde aktenca, bućenca jase bikeriba organengo direkcijako, a nane buti kotar čalavdipe republikane kanunika, avera hakaja thaj sasutne aktia, već kotar čalavdipa propisi jase sasutno akti autonomna krainake, jase jedinicake lokalna korkorodirekcijake, ka del savki uzidavija bi tromalipe ombudsmaneske autonomna krainake, dizutne arakhbiaske dženoske (ombudsmaneske) jedinica lokalna korkorodirekcijake, te sine lelino.

Te sine organi autonomna krainake jase jedinicake lokalna korkorodirekcijake čekatuno vaš pučiba arakhibaske hakaja dizutnengo lela uzidavija savi sito vaš čalavdipe republikano kanuni, aver hakaja jase sasutno akti, ka bičalji savki uzidavija bitrumibe Arakhibaske dizutneske.

Te sine dženo savo dendja davija sikavi jekah jekh pedo čalavdipe republikano kanuni, dujto hakaj jase sasutno akti thaj pedo čalavdipe hakaja jase sasutno akti autonomna krainake, jase jedinica lokalna korkordirekcijake, organi kaske uzidavija dendi (Arakhibasko e dizutnengo, ombudsman autonomna krainake jase dizutnipasko-ombudsmani jedinica lokalna korkorodirekcijake) ka kerel pedo oj ano kotor pere čekatunipa, a kopija uzidavija ka bičalji aver čekatuna organenge (Arakhibaske dizutnipaske, ombudsmaneske autonamne krainake jase dizutnipaske arakhibaske-ombudsmaneske jedinica lokalna korkorodirekcijake, te sine savko organi lelape), sebepi ano kotor olenge čekatunipa, sar ani rig 1. thaj 2. akava dženosko.
VI. HAKAJ PEDO MASEKESKO POKINIBE 
Dženo 36.

Arakhibasko e dizutnipasko isilje hakaj pedo masekesko pokinibe prezidenteske Ačhimoske kriseske, javerutne ano učipe masekesko pokinibe krisipsko Ačhimoske kriseske.

VII. ŠEJA VAŠ BUTI ARAKHIBASKE E DIZUNTNENGE 
Dženo 37.

Šeja vaš buti Arakhibaske e dizutnenge arakhenape ano budžeti Republikake.

Arakhibasko e dizutnengo ćerela bahami e šejengo vaš berš savo avela thaj dela e Thagarutnake sebepi leibe sar jekh kotor bahamesko kotar budžeti Republikako, odolea so bahami musaj te ovel kerdo pedi metodologija thaj kriterijumia save siton vaš avera budžeteske istemalkerdutne.

Beršeske šeja vaš buti Arakhbiske e dizutnengo musaj te ovel odoborm te del šajipe vaš olesko šukar thaj efikasno realizuibe funkcija, sar ini te oven ano rami e makroekonomikana politika Republikake.

VIII. EKSPERTSKO SERVISI 
Dženo 38.

Vaš keribe ekspertske thaj administrativne buća kerelape ekspertsko servisi Arakhibaske dizutnengo.

E buća eksperteska serviseske legari generalno sekretari, savo musaj te ovel dženo e agorisarde juridikake fakultetea, majhari pandj berš butipaski emperia thaj savo musaj te pherel forme vaš buti ano organia raštrake direkcijake.

Arakhibasko e  dizutnengo anela sasutno akti kotar organizacija thaj sistematizacija bućengi ekspertsko serviseske, pedo savo jekhipe dela Themutno parlamenti.

Arakhbiasko e dizutnengo anela pratsav kotar leibe ani buti butikerdutne ani ekspertsko servisi.

Pedo generalno sekretari thaj avera butikerdutne ani ekspertsko servisi Arakhibasko e dizutnengo lenape hakaja savenca kerenape bućarne relacije ano raštrake organia.

IX. ПРЕЛАЗНЕ И ЗАВРШНЕ ОДРЕДБЕ

Dženo 39.

Parlamenti ka kosel Arakhibasko dizutnenge ano roki kotar šov masek kotar dive khuvibe ano zoralipe akava kanuni.

Arakhbasko dizutnengo ka del bahami vaš alosaribe javerutno ano roki kotar trin maseka kotar dive startuibe ani buti, a Parlamenti ka alosarel javerutne Arakhibaske dizutne ano roki kotar duj masek kotar dive debie bahami.

Dženo 40.

Sasutno akti kotar organizacija thaj buti ekspertsko servisi Arakhibasko dizutnengo ka anel ano roki kotar 60 dive kotar dive starti ani buti.

Leibe butikerdutnengo ani eskpertsko servisi Arakhibaske dizunteske ka kerel ano roki kotar 60 dive kotar dive starti ano zoralipe sasutno akti kotar organizacija thaj buti ekspertsko servisi.

Dženo 41.

Parlamenti ka dikhljarel aktia plje Bućarne lileske e aktenca akale kanuneske ano roki kotar šov masek kotar dive olesko starti ano zoralipe.

Bućarne lilea Parlamenteske ka kerelpe forma realizuibaski pedo dendo rndono raporti, sar ini pedo ulavdo raporti Arakhbiaske e dizutnengo.

Dženo 42.

Thagarutni ka, dži starti ano zoralipe sasutno akti kotar organizacija thaj buti ekspertsko servisi Arakhibasko e dizutnengo, pedo bahami Arakhibaske e dizutnenge, ka arakhi than, šeja thaj avera manginutne forme vaš olesko starti.

Dženo 43.

Arakhibasko e dizutnengo na ka kerel ano procesia save sine poangle čhivibe ano zoralipe akava kanuni.

Dženo 44.

Akava kanuni  ka ovel ano zoralipe oftoto dive kotar dive ikaldo ano “Službeno glasnik Republike Srbije”.

